
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভেক মূষিকের যুদ্ধ
১১




বীরবর তিন পুত্র জন্মেছিল মম।

একে একে মম অগ্রে গ্রাসিলেক যম॥

জ্যেষ্ঠ পুত্র পুরীর অন্তরে বস্যে ছিল।

ভয়াল বিড়াল বেটা তাহারে খাইল॥

মধ্যম কুমারে নাশে সর্ব্বনেশে কল।

হা করিয়া ছিল দুষ্ট, মুখে রেখে ফল॥

লাফ দিয়ে প্রবেশিবে ভিতরে যেমন।

চাপাকলে বাপা মোর হইল নিধন॥

হা হা পুত্র প্রিয়তম সর্ব্বগুণধর।

কি ক্ষণে কলের স্বষ্টি কর্যেছিল নর॥

অবশেষে ছিল মাত্র কনিষ্ঠ নন্দন।

আমার অন্ধের নড়ী, দরিদ্রের ধন॥

তোমাদের আশা ভরসার সেই স্থল।

পালিত পরম যত্নে মূষিক মণ্ডল॥

ফুল্ল-গণ্ড ভেক তারে ডুবাইল জলে।

মরিল আমার যাদু, সে বেটার ছলে॥

সাজ, সাজ, সাজ সবে, দেহ প্রতিফল।

মারহ মণ্ডুক রাজে, মার ভেক দল॥”

 রাজবাক্য শুনি সবে গৰ্জ্জিল বিক্রমে।

ধরিল সমর সজ্জা যথা রীতি ক্রমে॥

		 এই পাতা শেষ সম্পাদিত হয়েছে ১৫:১৭টার সময়, ২০ আগস্ট ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

